
Lu pusticieddru*

Doppu anni di strammarii /  di travagliu e di sirbizza

finarmenti di lu pusticieddru / arrivammu alla cirtizza

pi troppu tiempu fuemmu chiamati / li bravi carusi di lu vintitrì

lu stessu ca ora ni detti n’aiutu / a lu municipiu ristammu accussì.

Partiemmu mischini comu picciotti / pi fari progetti entru l’annu

arrivava po’ sempri na proroga / pi livarini di mezzu lu mpiernu

passaru li iorna li misi e l’anni / la nostra vita iva nvicchiannu

nun c’era prisenti, mancu futuru / nzina la vista ni iva accurzannu

Lu tiempu curriva comu lu sceccu / ca avia pigliatu na beddra pinnina

ccà riestu schiettu, pinsava lu masculu / e la fimmineddra si fa ursulina

forsi è miegliu ca ni maritammu / di ncoddru aviemmu la minupausa

ma na beddra liggi Guvernativa /  ni fici vinciri anchi sta causa.

Caniattì Austu 2007

* Per i nuovi colleghi del Comune finalmente stabilizzati.

